Հ Ի Մ Ն Ա Վ Ո Ր ՈՒ Մ
<<Հայաստանի  Հանրապետության  վիճակագրական  կոմիտեի  <<Հերթական մարդահամարի աշխատանքների կազմակերպում>> ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության   կառավարության   2017 թվականի  դեկտեմբերի  28-ի N 1717-Ն որոշման մեջ փոփոխություններ և  լրացումներ կատարելու մասին>> ՀՀ կառավարության որոշման նախագծի ընդունման
 Կարգավորման ենթակա ոլորտի և խնդրի սահմանումը
2020թ. մարդահամարի  կազմակերպման և անցկացման նպատակով 2018թ. ՀՀ վիճակագրական կոմիտեին պետական  բյուջեով հատկացվել է 75250.4 հազար դրամ՝ մարդահամարի վարչության   աշխատակիցների  աշխատավարձի, կոմունալ ծախսերի, ոչ բնակելի տարածքի  վարձակալության, կենցաղային և գրասենյակային նյութերի ձեռքբերման համար: Սակայն, մարդահամարի վարչության արդյունավետ գործունեության կազմակերպման համար անհրաժեշտություն է  առաջացել  ձեռք  բերել որոշ անհրաժեշտ ապրանքներ և ծառայություններ (վարչական սարքավորումներ,  տրանսպորտային նյութեր, մեքենաների վերանորոգում և այլն), որոնք  ֆինանսավորման պատճառով հնարավոր չի եղել ընդգրկել  2018թ.  բյուջեով:
Առկա խնդրով պայմանավորված, ՀՀ կառավարության 2018 թվականի                    ապրիլի 5-ի թիվ 394-Ա որոշման հիման վրա ՀՀ ֆինանսների նախարարության գանձապետարանում բացված արտաբյուջետային հաշվի (900013000659)                    13 675 974 ՀՀ դրամ  գումարը  նախատեսվում է օգտագործել վերոնշյալ  ապրանքների  և ծառայությունների ձեռքբերման համար: Հետևաբար, 2020 թ. հերթական մարդահամարի աշխատանքների արդյունավետ իրականացման համար անհրաժեշտություն է առաջացել հաստատել  արտաբյուջետային ծախսերի  նախահաշիվ, որի  ծախսերը կկազմեն 13 676.0  հազ.  դրամ: Վերոնշյալ  գումարի  օգտագործումն  ըստ   նախահաշվի.

   -  <<Էներգետիկ ծառայություններ>> հոդվածով նախատեսված 399.8 հազ. դրամն օգտագործվելու է մարդահամարի վարչության կենտրոնացված ջեռուցան ապահովման համար,  

   - <<Ապահովագրական ծախսեր>> հոդվածով նախատեսված 67.0 հազ. դրամն օգտագործվելու է ՀՀ 2020թ. մարդահամարի գործընթացի ապահովման համար անհրաժեշտ ավտոմեքենաների ապահովագրության համար,
   - <<Ընդհանուր բնույթի այլ ծառայություններ>> հոդվածով նախատեսված                       39.0 հազ. դրամն  օգտագործվելու է գազահաշվիչի տեղադրման աշխատանքների համար, 

   - <<Մեքենաների և սարքավորումների ընթացիկ նորոգում և պահպանում>> հոդվածով նախատեսված 200.0 հազ. դրամն   օգտագործվելու է վերոնշյալ ավտոմեքենաների և օդորակիչների  վերանորոգման  և պահպանման ծառայությունների ձեռքբերման համար, 

   - <<Տրանսպորտային նյութեր>> հոդվածով  նախատեսված  739.2 հազ. դրամն օգտագործվելու է ավտոմեքենաների  համար անհրաժեշտ բենզինի ձեռքբերման նպատակով,

    - <<Կենցաղային և հանրային սննդի նյութեր>> հոդվածով նախատեսված                    115.6 հազ. դրամն  օգտագործվելու է մարդահամարի վարչության աշխատողների աշխատանքների կազմակերպման նպատակով անհրաժեշտ ապրանքների (էլեկտրական լամպեր, էլեկտրական հաշվիչ, անջատիչ և այլն) ձեռքբերման համար,
  - <<Վարչական սարքավորումներ>>  հոդվածով նախատեսված 12115.4 հազ. դրամն օգտագործվելու է անհրաժեշտ  վարչական սարքավորումների և գույքի  ձեռքբերում  (սեղանի համակարգիչներ, տպիչ սարքեր, գրասեղաններ, աթոռներ և այլն): 
Առկա իրավիճակը 
Սույն որոշման նախագծի ընդունման անհրաժեշտությունը պայմանավորված է  այն հանգամանքով, որ 2020թ. մարդահամարի  կազմակերպման և անցկացման նպատակով 2018թ. ՀՀ վիճակագրական կոմիտեին պետական  բյուջեով հատկացված գումարը բավարար չէ մարդահամարի վարչության աշխատանքների բնականոն ընթացքի կազմակերպման համար: 
        Կարգավորման նպատակը  
Սույն որոշման նախագծով առաջարկվում է հաստատել արտաբյուջետային միջոցների ծախսերի նախահաշիվը:Արտաբյուջետային միջոցների ծախսերի նախահաշվի հաստատման անհրաժեշտությունը նպատակ է հետապնդում ապահովել իրականացվելիք Ծրագրի ֆինանսավորման գործընթացը: 

        Ակնկալվող արդյունքը
ՀՀ վիճակագրական կոմիտեի բնականոն աշխատանքների համար անհրաժեշտ  միջոցառումների, մասնավորապես, 2018-2022թթ.-ին իրականացվելիք  մարդահամարի  նախապատրաստման և անցկացման աշխատանքների  աջակցման  նպատակով անհրաժեշտ որոշակի միջոցառումների իրականացում:   
       Ակտի նորմատիվ բնույթի հիմնավորվածությունը
<<Նորմատիվ իրավական ակտերի մասին>>  ՀՀ օրենքի 34-րդ հոդվածի 2 մասի համաձայն՝ նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:
ՀՀ   վիճակագրական  

   կոմիտեի նախագահ                                               Ստեփան Մնացականյան
Տ Ե Ղ Ե Կ Ա Ն Ք
<<Հայաստանի Հանրապետության վիճակագրական կոմիտեի <<Հերթական մարդահամարի աշխատանքների կազմակերպում>> ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության   կառավարության   2017   թվականի  դեկտեմբերի  28-ի N 1717-Ն որոշման մեջ փոփոխություններ և  լրացումներ կատարելու մասին>> ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում  էական ավելացման կամ նվազեցման մասին
Հայաստանի Հանրապետության կառավարության որոշման նախագծի ընդունման արդյունքում Հայաստանի Հանրապետության 2018 թվականի պետական բյուջեի ծախսերը կավելանան 13676.0 հազար  ՀՀ  դրամով:   

Տ Ե Ղ Ե Կ Ա Ն Ք
<<Հայաստանի Հանրապետության վիճակագրական կոմիտեի <<Հերթական մարդահամարի աշխատանքների կազմակերպում>> ծրագրի արտաբյուջետային հաշվի միջոցների ծախսման 2018 թվականի նախահաշիվը հաստատելու, Հայաստանի Հանրապետության 2018 թվականի պետական բյուջեում և Հայաստանի Հանրապետության   կառավարության   2017   թվականի  դեկտեմբերի  28-ի N 1717-Ն որոշման մեջ փոփոխություններ և  լրացումներ կատարելու մասին>> ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման  անհրաժեշտության մասին
ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՀՀ   վիճակագրական  

   կոմիտեի նախագահ                                               Ստեփան Մնացականյան
